
					Gwirwyd y dudalen hon


O La Rochelle a'r Eidal draw,

O Lydaw y daw'r sôn

Am rym ei lu a nerth ei law;

Paham na ddaw i Fôn?



Mae'r geclcerth ar y bryniau tal

Yn lludw oer cyn hyn;

A blin yw'r milwr ar y tŵr,

A'r gwyliwr ar y bryn.



Ai oeri a wnaeth y coch ei law,

Y coch ei gledd a'i saeth?

A drechwyd ef gan y gelyn cryf?

Ai yng ngharchar y mae—yn gaeth?



Na, na; nid grym y gwynt na'r don,

Nid rhyferthwy'r storom gref,

Nid bancrog lu-ond y llofrudd du

A ddaeth ar ei warthaf ef.



Rhyw flaidd a ddaeth yn rhith yr oen—

Rhyw lofrudd ffals ei wen

A roddodd friw i ni a'n Llyw

Yng Nghastell llwyd Mortaigne.

		 Golygwyd y dudalen hon ddiwethaf ar 16 Gorffennaf 2023, am 15:36.
	Mae'r testun ar gael o dan Creative Commons Attribution-ShareAlike License; 
gall telerau ychwanegol fod yn berthnasol.
Gweler y Telerau Gwasanaeth am fanylion.

